
Vendim i Këshillit të Mediave të Shkruara të Kosovës ndaj 

ankesës së Arsim Zuka kundër Gazeta Express, Periskopi dhe 

Paparaci.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 16 shkurt 2022, shqyrtoi ankesën e dërguar nga  

Arsim Zuka kundër Gazeta Express, Periskopi dhe Paparaci.com 

lidhur me publikimin e lajmit me titull “Ministrja Haxhiu 

emëron në pozitën e Avokatit të Shtetit të arrestuarin për 

kontrabandë viagrash”, dhe mori këtë 

- Ankesa miratohet. 

 

 

 

 

 

 

 



 

 

 

                     A R S Y E T I M I 

 

 

 

Ankuesi pretendon që media ka publikuar lajm me titullin 

“Ministrja Haxhiu emëron në pozitën e Avokatit të Shtetit të 

arrestuarin për kontrabandë viagrash”. Ankesa pretendon se me 

lajmin e publikuar është shkel kapitulli II (raportimi i së 

vërtetës) dhe kapitulli IV (e drejta për t’u përgjigjur) të 

Kodit të Mediave të Shkruara.   

 

Lajmi është shkruar në media online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar, 

respektivisht miratohet.  

 

Nga provat e prezantuara, si aktgjykimi i Gjykatës Komunale 

në Prishtinë, dëshmohet se ankuesi ka qenë i akuzuar për 

marrje të ryshfetit dhe më pas është liruar nga aktakuza.  

Media në shkrimin e saj thotë se ankuesi ka qenë i arrestuar 

për shkak të kontrabandimit të medikamenteve viagra, por që 

askund në shkrim nuk e mbështet deklarimin e tillë. Në anën 

tjetër nga aktgjykimi i Gjykatës Komunale në Prishtinë, 

askund nuk përmendet që ankuesi ka qenë duke u akuzuar për 

kontrabandim të medikamenteve. Mediat duhet çdo herë të 

raportojnë të vërtetën dhe atë që e thonë ta bazojnë në faktet 

apo burime të qasshme për të gjithë. Andaj në lidhje me këtë 

pikë konstatohet se mediat kanë shkel kapitullin II 

(raportimi i së vërtetës) të Kodit të Mediave. 

 

Në lidhje me mos dhënien e mundësisë për tu përgjigjur, KMShK, 

vëren po ashtu se asnjë nga mediat nuk e ka kontaktuar 

ankuesin edhe pse të njëjtit i është përmendur emri për një 

çështje që ishte kontestuese.  

 

Andaj, KMShK vendos si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


